
МИЛЛИЙ ДУНЁҚАРАШНИ РИВОЖЛАНТИРИШ

МЕХАНИЗМЛАРИ

ЧДПУ “Умумий педагогика” кафедраси в.б.доценти

story.

Таълимни миллий-инсонпарварлик ёндашуви асосида таълим олувчи-
лар фаолиятини фаоллаштирадиган методлар билан бойитиш уларнинг
ўзлаштириш даражасининг кўтарилишига, миллий дунёқарашининг ри-
вожланишига олиб келади. Бунинг учун машғулот жараёни медиатаълим
асосида ахборотлаштирилган таълим муҳитида ташкил қилиниши, таъ-
лим берувчи томонидан таълим олувчиларнинг қизиқишини орттириб,
уларнинг таълим жараёнида фаоллиги муттасил рағбатлантирилиб тури-
лиши, ўқув материалини кичик-кичик бўлакларга бўлиб, уларнинг маз-
мунини очишда ақлий ҳужум, кичик гуруҳларда ишлаш, баҳс-мунозара,
муаммоли вазият, йўналтирувчи матн, лойиҳа, ролли ўйинлар каби интер-
фаол методларни қўллаш ва таълим олувчиларни амалий машқларни му-
стақил бажаришга ундаш талаб этилади.

Миллий дунёқарашни ривожлантиришни ташкил этиш жараёнида ме-
диатаълим мазмунини, ўқитувчи ва талабаларнинг ўзаро ҳаракати, хусу-
сияти ҳамда анъанавий ва ноанъанавий медиатаълим методлари ёрдами-
да таълим мақсадига эришиш, бошқарилувчан ўқиш фаолиятини амалга
ошириш таклиф этилди. Таълим методи – таълим олувчи ва таълим берув-
чининг маълум ўқув мақсадларига қаратилган, биргаликдаги фаолиятини
ташкил қилишнинг муайян тизимга солинган йўл-йўриғи бўлиб, таълим
олиш жараёни бир ёки бир нечта методларнинг (усулларнинг) омухтали-
гида кечади.Метод грекча “metodos” сўзидан олинган бўлиб, изланиш ёки

билиш йўли, назария, таълимот маъносини англатади. Усул – бу лойиҳа-
лаштирилган мақсад билан якуний натижа ўртасидаги боғланишни таъ-
минловчи воситадир.

Миллий дунёқарашни ривожлантириш усулларининг ҳар бирини
ўзига хос дидактик вазифалари мавжуд бўлиб, ўқитувчи шу вазифалар-
дан келиб чиққан ҳолда дарсни ташкил қилса, самарали натижага эришиш
мумкин. Ўқитиш усулларидан бир нечтасининг халқ оғзаки ижоди мисо-
лидаги дидактик вазифаларини кўриб чиқамиз:

Медиатаълим ўқув усулининг дидактик вазифалари - янги материал
билан мустақил кўргазмали танишиш, янги материални мустақил ўз-
лаштириш, ўз билимларини кенгайтириш ва мустаҳкамлаш, ўзаро на-
зорат, мустақил таълим олиш, “эркин билим олиш”га эришиш, асосий
тушунчаларни ажрата билиш, миллий халқ оғзаки ижодини медиа восита-
лар орқали ўрганиш кўникмаларини шакллантириш.

Медиаусулнинг дидактик вазифалари – халқ педагогикаси фанидан
янги материал билан танишиш ва ўрганиш, мустаҳкамлаш, умумлашти-
риш, тизимлаштириш, моделлаштириш кўникмалари.

Ақлий ҳужум усулининг дидактик вазифалари – халқ педагогикаси фа-
нига оид янги билимларни ўзлаштириш, тартибга солиш, мустаҳкамлаш,
билишга қизиқишни рағбатлантириш ва шакллантириш.

Медиа-намойиш усулининг дидактик вазифалари – халқ оғзаки ижоди
медиаматериаллари билан кўргазмали танишиш, тушунчаларни шакллан-
тириш, ўрганиш ва англаш, кузатиш, таҳлил қилиш, амалларни бажариш.

Машқлар усулининг дидактик вазифалари - халқ педагогикаси фани
мавзулари мазмуни ва педагогик билимларни чуқурлаштириш, ўрганила-
ётган материални амалиётда фойдаланиш учун маҳорат ва кўникмаларни
ишлаб чиқиш, такрорлаш, мустаҳкамлаш.

Лаборатория иши усулининг дидактик вазифалари – халқ педагогика-
си фанининг амалий машғулотлар учун белгиланган ўқув материаллари
билан танишиш, мазмунини англаш, маълумотларни ўзлаштириш, му-
стаҳкамлаш ва билимларни чуқурлаштириш, мустақил тадқиқод қилишни
билиш, муаммоларни рационал ҳал этиш, унумли ижодий тафаккурни ри-
вожлантириш, асбоб-ускуналар билан муносабатда бўлиш, ўлчов ишлари
олиб бориш.

Иллюстрация усулининг дидактик вазифалари - тушунчаларни шакл-
лантириш, ўрганилаётган халқ педагогикаси фанига оид кўргазмали мате-
риаллар ва мавзунинг муҳим белгиларини очиб бериш.

Китоб билан ишлаш усулининг дидактик вазифалари – халқ педагоги-
каси фани мавзулари доирасида мазмунга оид ўқув адабиётлари, бадиий
адабиётлар ва бошқа тегишли манбалар билан танишиш, англаш, янги
материалларни ўзлаштириш, билимларни кенгайтириш ва мустаҳкамлаш,
реферат ёзиш, ўз-ўзини назорат, мустақил таълим олиш, китоб ўқишга
одатланиш, “эркин ўқишни” билиш, асосийсини ажрата билиш, конспект
қилиш, структуравий-мантиқий схемалар тузиш, таянч конспектлари, ада-
биётларни танлаш кўникмаларини шакллантириш.

2.5-расм. Миллий дунёқарашни ривожлантиришнинг методик тизими

Ишбилармонлик ўйини усулининг дидактик вазифалари - миллий ду-
нёқарашни ривожлантиришга оид кейслар, ассисмент саволлари, ишби-
лармонлик педагогик ўйинларни шакллантириш, хулосаларни аргумент-
лаштириш, хулқ-атворни коррекция қилиш, вазиятдан чиқа билиш, тўғри
қарор қабул қилиш.

Пинборд усулининг дидактик вазифалари – халқ педагогикаси фани
мавзулари бўйича билимларни тартибга солиш ва мустаҳкамлаш, ўз фи-
крларини оғзаки ва ёзма равишда ифодалашни ва баён этишни билиш,
мантиқий ва тизимли тафаккурни ривожлантириш, муомала маданиятини
шакллантириш, мунозара юритиш.

Муаммоли вазифалар усулининг дидактик вазифалари -ўқитишнинг
долзарблиги, фанга нисбатан қизиқишни шакллантириш, вазиятдан чиқиб
кета билиш ва тўғри қарор қабул қилиш.

Лойиҳалар усулининг дидактик вазифалари – миллий дунёқарашни ри-
вожлантиришга оид таълимни актуаллаштириш, билимларни чуқур ва ҳар
томонлама ўзлаштириш, уларни амалда қўллаш, таҳлил қилиш, баҳолаш
ва ташкилий мустақилликни шакллантириш.

Суҳбат усулининг дидактик вазифалари - таълим олувчиларни касбий
педагогик фаолиятга тайёрлашда миллий дунёқарашга оид ахборотлар
бериш, тизимлаштириш, мустаҳкамлаш, эсда сақлаб қолиш, билимларни
янада чуқурроқ англаш, ўзлаштириш.

Мунозара усулининг дидактик вазифалари – халқ педагогикасига оид
билимларни ўзлаштириш, тартибга солиш ва мустаҳкамлаш, билишга қи-
зиқишни, коммуникация кўникмаларини, ўз фикрларини мантиқан баён
этиш, саволларни шакллантириш, хулосаларни аргументлаштиришни
рағбатлантириш ва шакллантириш.

Ҳикоя - тушунтириш усулининг дидактик вазифалари – халқ педагоги-
каси фанидан янги материални баён этиш, тушунтириш, таҳлил қилиш,
ҳар хил ҳолатларнинг далиллари билан исботлаш.

Маъруза усулининг дидактик вазифалари - халқ педагогикаси фани-
нинг янги материаллари билан танишиш, мураккаб тизимлар, ҳодисалар
ва ҳакозоларни баён қилиш.

Усулларсизқўйилганмақсадга,белгиланганмазмунниамалгаоши-риш-
га, билиш фаолиятини фаоллаштиришга ва керакли натижаларга эри-шиб
бўлмайди.Шунинг учун таълим жараёнида, мос равишдаги ўқитиш усул-
лари ҳамда таълим олувчилар билиш фаолиятни бошқариш тузилмаси
белгилаб олинди.

Зеро халқ педагогикаси ўқув предмети асосида бўлажак ўқитувчилар-
нинг миллий дунёқарашини самарали шакллантириш учун замонавий таъ-
лим технологияларидан унумли фойдаланиш ўз самарасига эга бўлади.

РЕЗЮМЕ
Мазкур мақолада халқ педагогикаси фани орқаали замонавий таълим технологиялари ёрдами-

да миллий дунёқарашни ривожлантириш механизмлари таҳлил қилинган.
РЕЗЮМЕ

В данной статье анализируются механизмы развития национального мировоззрения с помо-
щью современных образовательных технологий через науку народной педагогики.

SUMМARY
This article analyzes the mechanisms o development o national worldview with the help o modern

educational technologies through the science o olk pedagogy.

Мамлакатимизда малакали кадрлар тайёрлаш ва таълим сифатига қўй-
илаётган талаблар ўзгараётган бир шароитда касбий аутопедагогик ком-
петентлик, касбий маҳорат ва маданиятнинг етарли даражада эмаслиги
касбий маҳоратни шакллантириш ва технологик таълим ўқитувчисининг
аутопедагогик компетентлигини ривожлантириш муаммолари бўйича
тадқиқот ишини олиб боришни тақозо қилади.

Аутопедагогик компетентликни шакллантиришни моделлаштириш-
нинг назарий-методологик асослари, бўлажак технологик таълим ўқитув-
чисининг шаклланиш жараёни, унинг ижодий педагогик индивидуаллиги
етарли даражада ўрганилмаганлиги соҳада кадрлар тайёрлашни креатив
ва соҳавий ёндашувлар асосида тадқиқ этишни тақозо қилади.Шу жиҳат-
дан олинган илмий маълумотлар ва улар асосида ишлаб чиқилган тав-
сиялардан мутахассислар томонидан турли инновацион изланишлар ва
ишланмалар қилишда, технологик таълим ўқитувчисининг аутопедагогик
компетентлигини ривожлантириш муаммосини ўрганишнинг илмий-ама-
лий асослари сифатида фойдаланиш мақсадга мувофиқ.


